
శ్రీ దేవీ భాగవతము










తే.గీ. రాగులందునుఁ జతురుండు దాగునొందు | మూర్ఖుఁడగు మానవుండెప్డు మోహమందు 

    సుఖము దోపించు మిత్రుండు సుఖమునకును | విఘ్న మొనరించు శత్రుండు వినుము దీని.645 



వ.  విరక్తునకు సుఖం బేకాంత సేవనంబును, ఆత్మాను చింతనంబును, వేదాంత విచారంబును

    నని యందురు సంసార కథనాదికంబు విరక్తులపాలిటి దుఃఖంబయగు జ్ఞానులగువారికి శత్రువు 

    లనేకులు వారెవ్వరనిన.
646 



క.  కామము క్రోధము లోభం | బామోహము మొదలుగాగ నరులగుదురు వా  

    రే మెయి నర్హులకారే | భూమిసుఖముఁ గోరునట్టి మునివర్యులకున్.
647 



తే.గీ. అనినవిని శుకుజ్ఞానిగా నాత్మఁదఁలచి | విడిచె నా కక్ష్యనుండి వివేక ఘనుని

    బిదప నభ్యంతరము సేరి సదమలాయ | తోన్నతంబైన నగరంబు నొప్పుసూచి.
648  



సీ. నానాజనప్రీణ నానాదరణహీన నానాద జనవితానంబుసూచి 

   భోగాతురాశ్రయా భోగాలయలసన్న భోగామి సౌధాగ్రములను జూచి 

   ఆశాపిశాచమా యాశాలి దృష్టసర్వాశావిశేష రథ్యలను జూచి

   వారాంగనాజన వారాంగగణనాను వారాంగి మదనభావములు సూచి 



తే.గీ. చనిచని శుకుండు లోపలి సదనమునకుఁ | జేరియచ్చటి ప్రతిహారుచే నివారి

   తుండగుచు మోక్ష చింతతో నుండే నొడలు | మఱచి స్థాణువువలె నొక్క మాట లేక.
649 



క. అంతట జనకమహీశ్వరు |మంతిరి దావచ్చి మంచి మాటలనో ధీ

   మంతుఁడ రమ్మని పలికిన | సంతసమున శుకుఁడు రాజసదనము సొచ్చెన్.
650    



వ. ఆ దివ్యతపోనిధికి నమ్మంత్రిచంద్రుండు రాజసదన సమీప నిష్కుటంబుంజూపి యతిథి సత్కారంబు 

   లొనరించి రాజదర్శనంబునకై కొంపోపుచుండ.
651 

 

సీ. వాలారుచూపుల వగలువడ్డికిఁబాధ శుకముఖంబులు చెక్కులకు నమర్చి

   కదలు వాతెఱకెంపు కాంతి గంతులు వైవ షడ్జాదికముగాఁగ స్వరముఁ బాడి 

   గిలుకు బందియ గజ్జె  యులివువాదోడుగా ధ్రువముఖంబులను బల్లవులమర్చి 

   యడుగుఁదమ్ము సొంపుఁ బెడఁగులలొడలునిండ మెల్లమెల్లన జతుల్ మేళగించి 



తే.గీ. పసదనంబుల శృంగార రసములొలుక | సరిగకుచ్చెళ్లు మీఁగాళ్ళ నరిదికొనఁగ

   భావరాగాధిగతతాళ ఫక్కినెఱిఁగి | వెలవెలందులు నటనముల్ సలిపిరచట.
652 



చ. శుకబుుషి సేవసల్పుమనసుల్కల యవ్వెలయాండ్రఁ గాంచి వే

   డుక నృపమంత్రి మౌనికిఁ గడున్  బ్రమదంబు ఘటింపుఁ డంచు వా 

   రికి సెలవిచ్చి తాఁ జనియెఁ బ్రీతి మెయిన్  సుదతు ల్స్మరార్తలై 

   తకథెయి యంచు నాడిరి విచారితకాముక హృత్కవాటలై.
653 

		 ఈ పేజీలో చివరి మార్పు 4 జనవరి 2022న 11:40కు జరిగింది.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

